
				এই পাতাটির মুদ্রণ সংশোধন করা প্রয়োজন। 
পরিচ্ছেদ ] পূর্ব্বপুরুষগণের কৌলিক ব্যবসায় V)
“লৌকিক” । তদ্ব্যতীত এখনও সে-সকল প্রদেশে অনেক স্থানে বৈদিক প্রণালীতে হোমাদি ক্রিয়াকাণ্ডের রীতি প্রচলিত দেখা যায়। তদ্ভিন্ন এইরূপ বহু বহু ব্রাহ্মণ আছেন, যাহারা বেদগান, বেদমন্ত্রপাঠ ও হােমাদিরূপ • বৈদিক কার্য্যের অনুষ্ঠানাদিকে জীবনের প্রধান কার্য্য করিয়া রহিয়াছেন। চৈতন্যচরিতামৃত গ্রন্থে চৈতন্যদেবের দাক্ষিণাত্য ভ্রমণ উপলক্ষে গোদাবরী-তীরে বৈদিক ব্রাহ্মণগণের উল্লেখ দেখিতে পাই ।
যথা
“বৈদিক ব্রাহ্মণ সব করেন বিচার,---
এই সন্ন্যাসীর তেজ দেখি ব্রহ্ম সম,
শূদ্রে আলিঙ্গিয়া কেন করেন ক্রন্দন।” অতএব মনে হয় যে, হয় শ্রীকৃষ্ণ উদগাতা, না। হয় তাহার। পূর্ব্বপুরুষগণ দাক্ষিণাত্য হইতে বঙ্গদেশে আগমন করিয়া থাকিবেন । আমাদের বংশে এরূপ প্রবাদ আছে যে ইহঁর পূর্ব্বপুরুষগণ উড়িষ্যার অন্তর্গত যাজপুর হইতে আসিয়াছিলেন । উড়িষ্যাতে এখনও “ওতা” নামে একশ্রেণীর ব্রাহ্মণ দেখা যায়। এই “ও তা” শব্দ হোতা কি উদগাতার অপভ্রংশ কি না বলিতে পারি না। শ্রীকৃষ্ণ উদগত হইতে তুমি নবম পুরুষ
°iርጇ | : .
কৌলিক ব্যবসায় ।--এই বংশের ব্রাহ্মণগণ মজিলপুর গ্রামের মুগ্ধ্যভাগ ছাইয়া ফেলিয়াছেন । এই বাংস-গােত্রীয় ব্রাহ্মণগণ আবহমান কাল কেবল যজন যাজন অধ্যয়ন অধ্যাপন কার্য্যে রত থাকিয়া গৌরবান্বিত দারিদ্র্যের মধ্যে বাস করিয়া আসিয়াছেন। যতদূর স্মরণ হয়, এই বংশে আমার পিতা হরানন্দ ভট্টাচার্য্য বিদ্যাসাগর মহাশয় সর্ব্বাগ্রে ইংরাজ গবর্ণমেণ্টের অধীনে পণ্ডিতী কর্ম্ম লইয়া সকলের অপ্রিয় হইয়াছিলেন। তৎপূর্বে আমার জ্ঞাতিবর্গের মধ্যে কেহ রাজসেবা করেন নাই। ।
প্রপিতামহ।--বিগত শতাব্দীর প্রথম ভাগে ও তৎপূর্ব শতাব্দীর

